
MINUTES OF A MEETING OF THE LICENSING ACT 2003 COMMITTEE HELD IN 
COMMITTEE ROOMS 2/3, CIVIC OFFICES ANGEL STREET BRIDGEND CF31 4WB ON 
TUESDAY, 23 MAY 2017 AT 10.15 AM

Present

Councillor  – DRW Lewis

RJ Collins PA Davies G Thomas RM James

B Jones MJ Kearn JE Williams JE Lewis

DG Owen AA Pucella

Apologies for Absence

Cllr Keith Edwards

Officers:

Kelly Watson Group Manager Legal & Democratic Services
Yvonne Witchell Team Manager Licensing
Julie Ellams                  Democratic Services Officer – Communities 

1. DATGANIADAU O FUDDIANT

Dim

2. CYMERADWYO'R COFNODION

PENDERFYNWYD:   Bod cofnodion cyfarfod Pwyllgor Deddf Trwyddedu 2003 dyddiedig      
24 Mai 2016 yn cael eu cymeradwyo fel cofnod gwir a chywir.

3. DEDDF TRWYDDEDU 2003 A DEDDF GAMBLO 2005 - DIRPRWYO 
SWYDDOGAETHAU

Cyflwynodd y Rheolwr Tîm Trwyddedu adroddiad yn nodi'r trefniadau arfaethedig ar 
gyfer awdurdodi swyddogion o dan Ddeddf Trwyddedu 2003 a Deddf Gamblo 2005 ac i 
gadarnhau'r trefniadau ar gyfer ffurfio is-bwyllgorau yn dilyn Cyfarfod Blynyddol y 
Cyngor 2017.  

Esboniodd y Rheolwr Tîm Trwyddedu fod Adran 9 o Ddeddf Trwyddedu 2003 yn 
darparu y gallai pwyllgor trwyddedu sefydlu un neu ragor o is-bwyllgorau sy'n cynnwys 
tri aelod o'r pwyllgor.  Yn ei gyfarfod ar 17 Mai 2017 derbyniodd y Cyngor adroddiad yn 
sefydlu aelodaeth Pwyllgor Deddf Trwyddedu 2003. Caniataodd Adran 10 o Ddeddf 
Trwyddedu 2003 ar gyfer is-ddirprwyo swyddogaethau gan bwyllgor trwyddedu i is-
bwyllgor a sefydlwyd ganddo, neu'n destun rhai cyfyngiadau penodol, i swyddogion.   
Nododd fod awdurdodiadau wedi'u cymeradwyo gan y Pwyllgor yn flaenorol ond roedd 
angen eu diweddaru er mwyn adlewyrchu newidiadau i deitlau swydd yn dilyn sefydlu'r 
Gwasanaeth Rheoliadol a Rennir a newid i enw'r adran gwasanaeth.

Cafodd dirprwyo swyddogaethau ar gyfer Deddf Gamblo 2005 ei ddirprwyo i Bwyllgor 
Ddeddf Trwyddedu 2003 a sefydlwyd at ddibenion Deddf Trwyddedu 2003. Gwnaeth y 
ddeddfwriaeth a'r canllawiau statudol nodi'r amgylchiadau hynny lle na allai swyddogion 
wneud penderfyniadau ac roedd y rhain yn gyffredinol lle roedd cynrychioliadau neu 

wrthwynebiadau wedi'u gwneud mewn perthynas â cheisiadau am drwydded personol 
neu safle.  

Esboniodd y Rheolwr Tîm Trwyddedu y cynigir, er budd perfformiad effeithiol, 
ddirprwyo'r cyfrifoldeb am awdurdodi swyddogion i weinyddu gofynion Deddf Trwyddedu 
2003 a Deddf Gamblo 2005, i'r Cyfarwyddwr Corfforaethol Gwasanaethau Gweithredol 
a Phartneriaethol, ac am gychwyn achos o dan y Deddfau hynny. Cynigiwyd hefyd y 
dylai'r Cyfarwyddwr Corfforaethol Gwasanaethau Gweithredol a Phartneriaethol, 
Rheolwr Tîm Trwyddedu (Pen-y-bont ar Ogwr a'r Fro) a'r Uwch-swyddog Trwyddedu 
(Technegol) gael eu hawdurdodi i gydnabod a chyhoeddi Hysbysiadau'n ymwneud â 
Hysbysiadau Digwyddiad Dros Dro; rhoi, gwrthod, gohirio trwyddedau, cofrestriadau, 
tystysgrifau, hawlenni a hysbysiadau, i weithredu'r darpariaethau perthnasol mewn 
perthynas â throseddau, adolygiadau neu ofynion eraill; yn unol ag unrhyw rai o'r 
rheolau, rheoliadau a/neu Orchmynion a wnaed o dan Ddeddf Trwyddedu 2003 a Deddf 
Gamblo 2005 (fel y’i diwygiwyd).  Byddai'r awdurdodiad mewn perthynas â'r Rheolwr 
Tîm Trwyddedu (Pen-y-bont ar Ogwr a'r Fro) a'r Uwch-swyddog Trwyddedu (Technegol) 
dim ond yn weithredol pan fyddent ar gael i Gyngor Bwrdeistref Sirol Pen-y-bont ar 
Ogwr yn unol ag adran 113 o Ddeddf Llywodraeth Leol 1972.

Nododd y Rheolwr Tîm Trwyddedu bod gofyn i'r Pwyllgor gymeradwyo'r trefniant 
presennol o ran ffurfio Is-bwyllgorau pellach sy'n cynnwys tri Aelod o Bwyllgor Deddf 
Trwyddedu 2003 i benderfynu ar geisiadau o dan Ddeddf Trwyddedu 2003 a Deddf 
Gamblo 2005.  Gofynnwyd i'r Pwyllgor nodi bod yn rhaid, yn ôl statud, i'r Cyngor 
benderfynu ar gymeradwyo'r datganiadau polisi trwyddedu a gamblo.   Cynigiwyd bod 
Is-bwyllgorau Deddf Trwyddedu 2003 yn cael eu cadeirio gan Gadeirydd neu Ddirprwy 
Gadeirydd Pwyllgor Deddf Trwyddedu 2003 lle y bo'n bosibl. Os na fyddai'r Cadeirydd 
neu'r Dirprwy Gadeirydd yn gallu bod yn bresennol, byddai cadeirydd yn cael ei ethol. 
Os na fyddai'r Cadeirydd neu'r Dirprwy Gadeirydd yn gallu bod yn bresennol yn eu priod 
gyfarfod is-bwyllgor, byddai cadeirydd yn cael ei ethol o blith y rhai a oedd yn bresennol.

PENDERFYNWYD:           1) Bod y Pwyllgor yn arfer ei awdurdod dirprwyedig i 
awdurdodi'r Cyfarwyddwr Corfforaethol Gwasanaethau 
Gweithredol a Phartneriaethol i gychwyn achos o dan y 
Deddfau a nodir uchod.

2) Bod y Pwyllgor yn arfer ei awdurdod dirprwyedig i 
awdurdodi'r Cyfarwyddwr Corfforaethol Gwasanaethau 
Gweithredol a Phartneriaethol, y Rheolwr Tîm Trwyddedu 
(Pen-y-bont ar Ogwr a'r Fro) a'r Uwch-swyddog Trwyddedu 
(Technegol) i gydnabod a chyhoeddi Hysbysiadau'n 
ymwneud â Hysbysiadau Digwyddiad Dros Dro; rhoi, 
gwrthod, gohirio trwyddedau, cofrestriadau, tystysgrifau, 
hawlenni a hysbysiadau, i weithredu'r darpariaethau 
perthnasol mewn perthynas â throseddau, adolygiadau neu 
ofynion eraill; yn unol ag unrhyw rai o'r rheolau, rheoliadau 
a/neu Orchmynion a wnaed o dan Ddeddf Trwyddedu 2003 
a Deddf Gamblo 2005 (fel y’i diwygiwyd). 

3) Bod y Pwyllgor yn arfer ei awdurdod dirprwyedig ac yn 
cymeradwyo'r trefniadau ar gyfer ffurfio Is-bwyllgorau a nodir 
ym mharagraffau 4.3 a 4.4 o'r adroddiad.

Daeth y cyfarfod i ben am 10.30 am.


